
1. Անհրաժեշտությունը

Ներկայացված որոշման նախագծի ընդունումը պայմանավորված է Հայաստանի Հանրապետության կառավարության N 633-Ն որոշմամբ օգտագործվող «Համայնքի ղեկավարի աշխատակազմ» հասկացությունը «Տեղական ինքնակառավարման մասին» ՀՀ օրենքով օգտագործվող «Քաղաքապետարանի (գյուղապետարանի) աշխատակազմ» հասկացությամբ փոխարինելու անհրաժեշտությամբ:
2. Ընթացիկ իրավիճակը և խնդիրները

«Տեղական ինքնակառավարման մասին» Հայաստանի Հանրապետության օրենքում փոփոխություններ կատարելու մասին» 2011 թվականի դեկտեմբերի 8-ի   ՀՕ-342-Ն Հայաստանի Հանրապետության օրենքի ընդունմամբ «համայնքների ղեկավարների աշխատակազմ» հասկացությունը փոխարինվել են «քաղաքապետարանների (գյուղապետարանների) աշխատակազմերի» հասկացությամբ, մինչդեռ Հայաստանի Հանրապետության կառավարության 19.05.2005թ-ի N 633-Ն որոշմամբ հաստատված հավելվածի 8-րդ կետի «ժ» ենթակետով օգտագործվում է «համայնքների ղեկավարների աշխատակազմ»  հասկացությունը: 
3. Տվյալ բնագավառում իրականացվող քաղաքականությունը
Ներկայացված նախագիծը տվյալ բնագավառում իրականացվող քաղաքականության փոփոխություն չի նախատեսում:

4.  Կարգավորման նպատակը և բնույթը

Ներկայացված որոշման նախագծի ընդունումը կապահովի  ՀՀ իրավական ակտերում օգտագործվող հասկացությունների համապատասխանեցումը:
5. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Հայաստանի Հանրապետության տարածքային կառավարման նախարարության աշխատակազմի համայնքային ծառայության հարցերի վարչության կողմից:
6. Ակնկալվող արդյունքը

«Տեղական ինքնակառավարման մասին» ՀՀ օրենքի և Հայաստանի Հանրապետության կառավարության N 633-Ն որոշման միջև առկա անհամապատասխանության վերացումը` դրանցում օգտագործվող նույն հասկացության առումով: 

ՀՀ տարածքային կառավարման նախարարի առաջին տեղակալ

Վաչե Տերտերյան
